Declaracion: Tolerancia e respecto. Fronte
ao discurso do odio e a aporofobia

Santiago de Compostela, 18 de xuno de 2026

No Dia Internacional para Contrarrestar o Discurso de Odio, as entidades que asinamos esta
Declaraciéon queremos reiterar o noso compromiso unanime coa necesidade de seguir avanzando
na causa comun de loita contra a pobreza e a exclusion social, situacién na que no 2025 se atopaba
0 22,1%% da poboacién galega, case 600.000 galegas e galegos.

Tratase dun contexto que se viu agravado nos ultimos anos por mor de conflitos bélicos, o
incremento do custe da vida e as dificultades de acceso a unha vivenda digna, axeitada e accesible
e o avance da crise climética. Todos estes factores supuxeron e estan a supor un retroceso nos
dereitos e liberdades da cidadania, principalmente a que se atopa en maior situacién de
vulnerabilidade.

A pobreza e a exclusion social sittian as persoas que as padecen nun contexto de estigmatizacién
promovido por parte dos sectores mais reaccionarios da sociedade. As propias persoas afectadas,
as organizaciéns do Terceiro Sector, que tratamos de defender os seus dereitos no dia a dia e
tecendo redes, estamos a detectar unha normalizacion da aporofobia e da expansion dos
discursos de odio.

Especialmente preocupante estd a ser a consolidacion destes discursos mediante a
institucionalizacion dunha axenda do odio por parte de organismos europeos e alguns
gobernos nacionais e autonémicos, coa implantacién de politicas que pofnen en perigo e vulneran,
en moitos casos, a Declaracion Universal dos Dereitos Humanos ou a Carta dos Dereitos
Fundamentais da Unién Europea e que pofien en risco os piares sobre os que se sustenta o
estado do benestar e o ascensor social.

Os ataques as persoas migrantes, as mulleres, ao colectivo LGBTIQ+ e, en xeral, as persoas en
pobreza ou exclusion social, estdan a por en risco o cumprimento efectivo dos dereitos humanos.
A normalizacion desta corrente debilita a empatia dos cidadans e cidadas e afecta, en
consecuencia, & nosa democracia e ao noso sistema de dereitos.

A proliferacion interesada de bulos para xerar indignacién e rendibilidade politica e econémica
alimentan este panorama. O paulatino avance do discurso do odio non seria posible sen as
continuas campaifas de desinformacion e a difusion de noticias falsas que inflien na opinion
publica e constitien un relato malintencionado contra as persoas en vulnerabilidade e
mesmo contra as entidades sociais que no seu dia a dia tentamos traballar polos seus dereitos.

Desde unha comunidade auténoma cuxa cidadania non deu cabida a formaciéns politicas
que promovan discursos de odio nin no seu Parlamento nin nos seus concellos: Reiteramos
o noso compromiso pola defensa dos valores de tolerancia, respecto mutuo, igualdade de
dereitos e non discriminacion que nos unen.

Reiteramos tamén a nosa causa comin: a loita contra a pobreza, a exclusion e a desigualdade
social e de xénero. Desde un enfoque de dereitos, pola defensa dos intereses das persoas e da
sUa participacion comunitaria plena.

Todas e todos debemos poder vivir sen medo, sendo escoitadas e escoitados e tendo a
posibilidade de participar activamente na sociedade.

De xeito individual, pero tamén tecendo rede e comunidade, temos a capacidade de ser axentes
de cambio para construir un futuro e un presente no que cada persoa, sen excepcion, poida vivir
con dignidade e respecto.

Por iso é preciso establecer lazos de loita entre as administraciéns publicas e a sociedade civil
organizada e comprometida para frear o incremento da desinformacion, xeradora en moitas
ocasidns dos discursos de odio.

Con todo, o odio pode adoptar diversas formas e non sempre se manifesta a través de
discursos agresivos e belicosos. Somos conscientes de que se mantén no tempo unha tendencia
ao asistencialismo, que non sé non iguala a toda a cidadania, independentemente da sua
situacién, sendn que é un xeito de perpetuar a condiciéon das persoas en risco de pobreza e
exclusion social.

Como entidades sociais, colexios profesionais, universidades, sindicatos, confederacion de
empresarios, organizaciéns culturais e outro tipo de organismos, este panorama interpélanos e
obriganos a seguir avanzando nun modelo social no que non se permita deixar a ninguén & marxe,
e no que dende os poderes publicos se garanta a loita contra a desigualdade, os dereitos
constitucionais e a inclusién social.

Manifestamos novamente o noso compromiso cos Obxectivos de Desenvolvemento Sostible
(ODS) de Nacidns Unidas, asumidos polo Estado espafol e as Comunidades Auténomas como a
galega. En especial co primeiro no que se establece que “Para 2030, reducir polo menos & metade
a proporcién de homes, mulleres e nenos de todas as idades que viven na pobreza”.

Queremos ter presente as demandas das propias persoas en situacion de pobreza, reivindicadas
baixo lemas como “As persoas primeiro”, “Somos persoas, non expedientes”, “Uns servizos sociais
centrados nas persoas”. Que salientan a necesidade dunha maior empatia nos nosos servizos
publicos e nas nosas entidades.

A violencia administrativa —termo acufiado polas propias persoas afectadas— € un feito que ten
que desaparecer. A excesiva burocracia, a fenda dixital ou a falta de equidade no acceso a
informacioén, son factores que contribiien a aumentar a desigualdade social.

E preciso contar coa experiencia das persoas que viviron ou viven na pobreza, fuxindo dos
prexuizos, e involucrdndoas nos procesos de desefo das politicas sociais como axentes activos.
Todas e todos somos cidadans de pleno dereito e por tanto, responsables da construciéon dunha
sociedade equitativa e igualitaria.

A orixe destas demandas van da man na loita contra a pobreza e a desigualdade desde unha
optica afastada do asistencialismo. Reclamando medidas que aseguren a inclusién social como

o compromiso en orzamentos, planificacién a medio e longo prazo e a coordinacion politica e
técnica entre as administracions e coas organizacions sociais especializadas. Todas estas accidns
poderian contribuir a evitar a transmisidn interxeracional da pobreza.

Cremos tamén vital para o futuro do noso sistema democratico, que este discurso de odio, que
non chegou as institucions galegas nin as forzas politicas do noso Parlamento, pero que é
latente en redes sociais, sistemas de mensaxeria instantdnea, conversas privadas e incluso actos
de violencia verbal e fisica, sexa perseguido e condenado.

Os organismos que que nos adherimos & Declaracidn reiteramos o establecido na Declaracién
Institucional do Parlamento de Galicia con motivo do Dia Internacional para a Erradicaciéon
da Pobreza', aprobada por unanimidade nesa cdmara o 20 de outubro do 2020:

As persoas non son culpables da sta pobreza. Non o son as nenas e nenos nin as suas
nais e pais.

Tampouco o son da sUa exclusion as persoas con discapacidade, migrantes, refuxiadas ou
da comunidade xitana, as mozas e mozos tutelados ou as persoas privadas de liberdade.

Ninguén é culpable do seu sufrimento. Non o son as mulleres vitimas de violencia
machista.

Nin pola sUa orientacién ou identidade sexual.
Ningunha persoa é inatil. Sexa moza, desempregada, xubilada ou sen fogar.

As persoas que sofren e denuncian esas e outras moitas mentiras ou as que afirman que “o
mais perigoso dos prexuizos é cando ti mesmo os cres” non estan soas.

Os poderes publicos tefien a responsabilidade de garantir as medidas necesarias para reducir as
desigualdades sociais, combater a discriminacién e favorecer o respecto, a tolerancia e a
participacion activa de todas as persoas. As organizacions do Terceiro Sector Social compartimos
este deber, & vez que reclamamos que a asuman as forzas politicas e institucidéns publicas.

Comprometémonos a difundir e pofier o foco nas experiencias positivas e nos exemplos
maioritarios de convivencia normalizada, loitando contra a desinformacidn e evitando a
instrumentalizacién ou as visidns terxiversadas das persoas que viven en situaciéon de exclusién
social. Tal e como se establece no Cédigo de conduta na comunicacién da pobreza e a
exclusién social 2.

Animamos & todas as organizacidéns sociais, e organismos de todos os eidos a asumir esta
declaraciéon. Asemade, queremos amplialo e expandilo a nivel nacional, para que organizaciéns
de todo o territorio espaiol se sumen a ela.

! https://www.parlamentodegalicia.gal/Actualidade/3146/declaracion-institucional-do-parlamento-de-galicia-con-motivo-do-dia-

internacional-para-a-erradicacion-da-pobreza-2020/
2 https://eapn-galicia.com/es/a-asemblea-de-eapn-galicia-aproba-por-unanimidade-o-codigo-de-conduta-na-comunicacion-da-
pobreza-e-a-exclusion-social/

https://www.parlamentodegalicia.gal/Actualidade/3146/declaracion-institucional-do-parlamento-de-galicia-con-motivo-do-dia-internacional-para-a-erradicacion-da-pobreza-2020/
https://www.parlamentodegalicia.gal/Actualidade/3146/declaracion-institucional-do-parlamento-de-galicia-con-motivo-do-dia-internacional-para-a-erradicacion-da-pobreza-2020/
https://eapn-galicia.com/es/a-asemblea-de-eapn-galicia-aproba-por-unanimidade-o-codigo-de-conduta-na-comunicacion-da-pobreza-e-a-exclusion-social/
https://eapn-galicia.com/es/a-asemblea-de-eapn-galicia-aproba-por-unanimidade-o-codigo-de-conduta-na-comunicacion-da-pobreza-e-a-exclusion-social/

Fronte ao avance do discurso do odio e a aporofobia, neste dia facemos un chamamento para non
caer nos prexuizos, para seguir avanzando na inclusién urxente das persoas que non se atopan en
igualdade de condiciéns para a consecucién dunha vida digna.

